
ᒐᕙᒪᒃᑯᑦ ᐅᖓᕝᕙᕆᐊᖅᑎᑦᑎᕗᑦ ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔫᑎᓂ 

ᑎᑎᕋᖅᓯᒪᔪᒥᒃ 
 

ᐃᖃᓗᐃᑦ, ᓄᓇᕗᑦ,(ᐊᐃᐳᕈ 5, 2002) - ᒐᕙᒪᒃᑯᑦ ᐅᖓᕝᕙᕆᐊᕆᓂᐊᖅᑐᑦ ᑎᑎᕋᖅᓯᓂᐊᓂᒃ 20 
ᓄᓇᕗᒥ ᓇᖕᒥᓂᖃᕐᓂᕐᒧᑦ ᐃᑲᔫᑏᑦ ᑎᑭᒐᓱᐊᕐᓂᖓᓄᑦ ᒫᑦᓯ 31, 2003 ᑕᒪᒃᑯᐊ ᐊᒥᓲᓂᖅᓴᑦ ᓇᖕᒥᓂᖅ 
ᐱᓕᕆᕕᖃᖅᑐᑦ ᒪᓕᑦᓯᐊᕈᓐᓇᖅᓯᖁᓪᓗᒋᑦ ᑖᒃᑯᓂᖓ ᐊᑐᐊᒐᕐᓂᒃ, ᒐᕙᒪᒃᑯᑦ ᓴᓇᔪᓕᕆᔨᖏᑦ ᒥᓂᔅᑕᖓᑦ 
ᐲᑕ ᑲᑦᑐᒃ ᐅᖃᖅᑲᐅᔪᖅ ᐅᓪᓗᒥ. 
 
"ᖃᑦᓯᑲᓪᓚᐃᑦ ᑲᒻᐸᓂᐅᔪᑦ ᐅᖃᖃᑦᑕᖅᓯᒪᖕᒪᑕ ᓄᒃᑎᖅᐸᓪᓕᐊᕕᖃᕐᓂᖅᓴᐅᒋᐊᖃᕐᓂᖏᓐᓂᒃ 
ᐊᑯᓂᐅᓂᖅᓴᖅ.  ᓈᓚᒃᑲᑦᑎᒍ ᐃᓱᒫᓘᑎᖏᑦ ᐊᒻᒪᓗ ᖃᓄᐃᓕᐅᕆᐊᕈᑎᒋᓪᓗᑎᒍ." ᒥᓂᔅᓴ ᑲᑦᑐᒃ 
ᐅᖃᒪᐅᖅᑐᖅ. 
 
ᒐᕙᒪᒃᑯᑦ ᐃᓱᒪᓕᐅᕈᑎᖓᑦ ᐃᓱᒪᒋᔭᖃᕆᐊᖅᓯᒪᔪᖅ ᐱᑕᖃᕆᐊᖃᕐᓂᖓᓂᒃ ᓇᖕᒥᓂᖅ ᐱᓕᕆᕕᖃᖅᑐᑦ 
ᓴᖅᑭᑦᓯᒋᐊᖃᕐᒪᑕ ᐱᓕᕆᐊᒃᓴᒥᓂᒃ ᓄᓇᕗᒥ ᐊᒻᒪᓗ ᐊᕙᑎᖃᕆᐊᖃᕐᓂᖏᑦ ᐃᑲᔪᖅᓱᐃᔪᓂᒃ ᐊᒥᓲᓂᖅᓴᓂᒃ 
ᑲᒻᐸᓂᐅᔪᓂᒃ ᒪᓕᒐᓱᐊᖅᑐᓂᒃ ᓄᓇᕗᒥ ᓇᖕᒥᓂᖃᖅᑐᑦ ᐃᑲᔪᖅᑕᐅᔾᔪᑎᖏᓐᓂᒃ. 
 
"ᒐᕙᒪᐅᓪᓗᑕ, ᐅᒃᐱᕈᓱᒃᑲᑦᑕ ᓇᓕᒧᒌᒃᑐᒥᒃ ᐊᑐᕆᐊᖃᕐᒪᑦ ᓴᖅᑭᑦᓯᓂᐊᕐᓗᓂ ᓇᖕᒥᓂᖅ ᐱᓕᕆᕕᖃᖅᑐᑦ 
ᐱᓕᕆᐊᒃᓴᖏᓐᓄᑦ ᓄᓇᕗᒥ," ᒥᓂᔅᑕ ᑲᑦᑐᒃ ᐅᖃᓚᐅᖅᑐᖅ. "ᑐᕌᖅᑕᕗᑦ ᓄᓇᕗᒧᑦ ᐅᓄᖅᓯᒋᐊᕈᒪᓪᓗᒋᑦ 
ᐊᒻᒪᓗ ᐋᖅᑭᐅᒪᖁᓪᓗᒋᑦ ᑮᓇᐅᔭᓕᐅᕈᑎᖃᕐᓂᕐᒧᑦ ᐱᕙᓪᓕᐊᑎᑕᐅᔪᑦ ᐊᒻᒪᓗ ᐅᒃᐱᕈᓱᒃᑲᒪ ᑕᒪᓐᓇ 
ᐅᖓᕝᕙᕆᐊᕆᓂᖅ ᑖᑦᓱᒥᖓ ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔫᑎᓂᒃ ᑎᑎᕋᖅᓯᒪᓂᐊ ᐃᑲᔪᖅᓱᐃᖕᒪᑦ 
ᑕᒪᑐᒥᖓ ᑐᕌᖅᑕᑦᑎᓐᓂᒃ." 
 
ᑎᑎᕋᖅᓯᒪᓂᐊ 20 ᓄᓇᕗᒥ ᓇᖕᒥᓂᖃᖅᑐᑦ ᐃᑲᔪᖅᑕᐅᔾᔪᑎᖏᑦ ᒫᓐᓇ ᐅᖃᖅᓯᒪᖕᒪᑕ:  "ᑖᒃᑯᐊ ᓄᓇᕗᑦ 
ᒐᕙᒪᖏᑦ ᐃᓕᑕᖅᓯᓯᒪᖕᒪᑕ ᐃᑲᔫᑎᖃᑦᑕᕐᓂᖓᓂᒃ ᓄᓇᕗᑦ ᑮᓇᐅᔭᓕᐅᕈᑎᒋᕙᓪᓕᐊᔭᖏᓐᓄᑦ 
ᓴᖅᑭᑎᑕᐅᓪᓗᑎᒃ ᖃᑦᓯᑲᓪᓚᖕᓄᑦ ᓇᖕᒥᓂᖅ ᐱᓕᕆᕕᖃᖅᑐᓄᑦ ᐊᐅᓚᓂᖃᖅᓯᒪᔪᑦ ᐊᒥᓱᓂᒃ ᐊᕐᕌᒍᓂᒃ 
ᓄᓇᕗᒥ ᐊᔪᖅᑎᑕᐅᖕᒪᑕ ᓄᓇᕗᒥ ᓇᖕᒥᓂᖅ ᐱᓕᕆᕕᖃᖅᑎᓪᓗᒋᑦ ᑕᒡᕘᓇ ᐊᑐᐊᒐᑎᒍᑦ.  ᑕᒪᓐᓇ 
ᒪᓕᒡᓗᒍ, ᓇᓪᓕᐊᑐᐃᓐᓇᖅ ᓇᖕᒥᓂᖅ ᐱᓕᕆᕕᖃᖅᑐᑦ , ᐱᒋᐊᓚᐅᖅᑎᓐᓇᒍ ᑖᓐᓇ ᐊᑐᓕᖅᑎᑕᐅᓂᖓ 
ᐊᑐᐊᒐᐅᑉ, ᐊᔪᙱᑎᑕᐅᖕᒪᑕ ᓄᓇᕗᒥ ᓇᖕᒥᓂᖃᖅᑐᑦ ᐱᔾᔪᑎᒋᓪᓗᒍ ᓇᖕᒥᓂᖅ ᐱᓕᕆᕕᖃᕐᓂᕐᒧᑦ 
ᐃᑲᔫᑕᐅᖓᓱᐊᖅᑐᑦ ᐊᑐᐊᒐᑦ, ᐊᔪᙱᑎᑕᐅᓂᐊᖅᑐᑦ ᓄᓇᓄᒥ ᓇᖕᒥᓂᖃᖅᑐᑦ  ᑕᒡᕘᓇ ᐊᑐᐊᒐᑎᒍᑦ 
ᑎᑭᒐᓱᐊᕐᓂᖓᓂ ᐱᖃᑖᓂ ᓇᓪᓕᐅᑎᓂᖓ ᑖᑦᓱᒪ ᐊᑐᓕᖅᑎᑕᐅᓚᐅᖅᑎᓪᓗᒍ ᑖᓐᓇ ᐊᑐᐊᒐᖅ." 

